
 

Briavan von Toalkamou Rat von 25 bintmånat 2019 

 

Briaf nummar 
 

Ma redet vo: ’Z izta khent auzgemacht 

8 Ånemmen in akòrd progråmm vor sachandarn gemacht 

pittnåndar zbisnen in Toalkamou vodar Zimbar 

Hoachebene un di schualn fo Folgrait, Lavrou un 

Lusèrn – schualdjar 2019/2020. 

1. Åzonemma, vor allz daz sèll boda iz geschribet in vorbort, in akòrd 

progråmm zo macha sachandarn pittnåndar zbisnen in Toalkamou un 

di schualn vo folgrait, Lavrou un Lusérn vorz schualdjar 2019/2020, 

akòrd gekhluppet disan provedimént un boda iz in gåntzan toal von 

provedimént sèlbart; 

 

2. Zo geba zuar dar Vorsitzaren von Toalkamou untarzoschraiba in 

Progråmm akòrd boma redet affon pellare punkt lai est garade, 

soinante da dar Diridjent von schualn; 

 

3. Untarzolega in gåntzan € 15.000,00 boda soin mengl zo tüana bazta 

auzmacht dar Akòrd boda bartn khemmen zuargètt in schualn lai dòpo 

azta dise bartn håm inngètt alle di rèchnung von sèll boda iz khent 

gezert; 

 

4. Zo khöda ke dar prodjèkt gehoazt “A scuola di memoria”, boda iz 

geschribet in lest punkt von Progråmm Akòrd boma redet in disan 

Provedimént bart khemmen gemacht lai azta bart khemmen zuargètt 

dar schutz vodar Autonome Provìntz vo Tria vor disan prodjèkt; 



 

5. Innzoschraiba bazma bart zern affon kap. 1250-4 – p.d.c.f. 1.4.1.1.2 - 

(Misiong 4 – Prograåmm 2 – Titl 1 – Macroaggregato 4) vodar 

vorsichtege roatom vo haür 2019; 

 

9 Ånemmen in nidarschraib von vorgånnate trèff. 

 

 

1. Åzonemma in aniaglan soin toal un vor allz bazta ågeat in gesetz in 

nidarschraib von vorgånnate trèff von 29 snitt 2019; 

 

 

10 Zuargem in dianst vo schatzhaltar von Toalkamou 

vodar Zimbar Hoachebene åhevante von 01.01.2020 

sin atz 31.12.2024, boda mage khemmen però 

vorlengart: ånemmen in öffentlesche meldung un in 

skèm vodar konventziong un in kapitolàtt. 

1. Åzoheva vor allz daz sèll boda khint geschribet in vorbort, di 

protzedùr zuarzogeba in dianst azpe Schatzhaltar von Toalkamou 

vodar Zimbar Hoachebene vor di vünf djar  01.01.2020 – 31.12.2024; 

 

2. Åzonemma, vor allz daz sèll boda iz geschribet in vorbort, in 

öffentlesche meldung boda innhaltet bia ma bart tüan zuarzogeba in 

dianst boda iz khött affon pellare punkt (khlupp 1) in skèm vodar 

konventziong (khlupp 2) in kapitolàtt (khlupp 2) asó azpe sa soin da 

un boda soin in gåntzan toal vo disan provedimént; 

 

3. Zo lega disan meldung affon telematege albo von Toalkamou un afte 

web sait, innzolada berda iz interesàrt innzoschraibase aftz soin båndo 

boda iz affon Mepat un zo vorsa garade z’soina gerüaft; 

 

4. Zo schaffa in vorhaltar von Finantzièll Dianst innzogeba di lettar 

innzolada alle di sèll boda håm ågevorst un bodasan håm rècht nå in 

regln von öffentlesche meldung zuargebanten azzar mage auzpezzarn 

batzta innhaltet dar meldung boma sait drå zo reda; 

 

5. Zo lazza az saibe dar vorhaltar von Finantzièll Dianst, pitt 

provediméntn dar soinen åzonemma bem zuarzogeba in dianst un 

untarzolega ‘z gèlt boda bart soin mengl un auzzalaz, asó azpe da 

khint khött pezzar in vorbort; 

 

11 Zo bestetega in provedimént vodar Vorsitzaren n. 56 

vt. 25 herbestmånat 2019 boda ågeat dar draite 

vorsichtege roatom bèkslom vor di djar   2019-2020 un 

bèksln in Uantze Progråmm Briaf – bèkslom ågenump 

pitt groaza aile nå in art. 175, kòmma 4, von D. Gsz. 

1. Zo bestetega, vor allz daz sèll boda khint khött in vorbort, in 

Provedimént vodar Vorsitzaren n. 56 vt. 25 herbestmånat 2019 boda 

ågeat dar draite vorsichtege roatom bèkslom vor di djar  2019-2020 

un bèksln in Uantze Progråmm Briaf – bèkslom boda iz khent 

gemacht pitt groaza aile nå in art. 175, kòmma 4, von D. Gsz. 



267/2000”. 267/2000”; 

 

2. Zo bèksla soin provedimént n. 3 von. 29 snitt 2019, boda hoazt 

“Vürleng un ånemmen di roatom bèkslom vodar vorsichtege roatom 

von 2019-2021”, ånemmante afte sait von sèll boma innziaget bazta 

iz hintargestånt in gåntzan € 339.468,00, boda iz gest auzgestånt lai 

vor an velar z’schraiba;  

 

3. Zo macha håm disa delibera in Schatzhaltar von Toalkamou; 

 

12 4° vorsichtege roatom bèkslom vorzdjar 2019 un darnå 

di bèkslom von Uantze Progråmm Briaf vor di drai 

djar 2019-2020 un tüan nå in kòmma 2 von art. 232 un 

kòmma 3 von art. 233 bis von gelaichege. 

1. Åzonemma vor allz daz sèll boda iz geschribet in vorbort, da lest 

bèkslom vodar roatom 2019, asó zpe da iz geschribet in di progråmm 

regln (khlupp 4/1 von D.Gsz. 118/2011, punkt 4.2 puachstabe h)), 

asó azpe da auzkhint in di khlupp A boda iz in gåntzan toal vo disan 

provedimént; 

 

2. Zo khöda ke ’z staeata di glaiche vodar roatom asó azpe ma mage 

seng in di khlupp “B”, boda iz in gåntzan toal von provedimént 

sèlbart; 

 

3. Zo khöda ke dòpo dar bèkslom vodar vorsichtege roatom 2019 

khintz azpe da zi geschribet in di khlupp “D”, boda iz in gåntzan toal 

von provedimént sèlbart: 

 

 Earsta vorsichtege 

Lesta bèkslom  

Bèkslom  Lesta vorsichtege 

inn € 6.121.344,68 € 44.810,00 € 6.166.154,68 

auz  € 6.121.344,68 € 44.810,00 € 6.166.154,68 

 

4. Zo tüana nå azpe da auzmacht dar kòmma 2 von art. 232 von TUEL, 

asó azpe da khint khött in vorbort, nèt zo roata ‘z gehaüs in di roatom 

2019 un 2020 ma zo khluppa da di rèchnung von gehaüs atz 31 

kristmånat von 2020 nå in skème boda bartn khemmen ågenump 

pinn soi dekrèt asó azpe da auzmacht dar kòmma 2 von art.232 von 

D.G.sz 267/2000;  



 

5. Zo tüana nå in kòmma 3 von art. 233-bis von TUEL nèt nidarzolega 

a rotom verte;  

 

6. Zo khöda ke ’z khinta in automatisch gebèkslt dar Uantze Progråmm 

Briaf o; 

 

7. Zo bèksla bazta khint untargelekk in kassa un zo machaz bizzan in 

Schatzhaltar asó azpe da khint geschribet in di khlupp “C”, boda iz in 

gåntzan toal vo disan Provedimént; 

 

8. Zo haba ågenump ke dar Revisor von konte dokt. Paolo Bresciani, 

hattz zuargètt pitt soin Briaf atz 25 bintmånat 2019 briaf boda iz 

pitnåndar pitt alln in åndarn ; 

 

13 Auzbèksln in Konsildjìar  Walter Forrer pinn earstn 

nèt eledjart vodar lista 2 “Nicoletta Carbonari”, 

hababnte da Konsidjìar sèlbart abegètt  . 

1. Auzobèksla in Konsildjìar von Toalkamou boda hatt abegètt Walter 

Forrer pittar Adele Weiss, da earst von kandidètt vodar lista n. 2 

“Nicoletta Carbonari” boda nèt iz gest khent eledjart soinante ditza 

möglich aso azpe da iz geschribet in vorbort; 

 

2. Zo khöda ke disar provedimént bart håm rècht lai blda bart soin 

gesichart ke ditza mentsch mage soin eledjart nå azpe da iz geschribet 

in vorbort;  

 

3. Zo macha bizzan bazta hatt auzgemacht disar provedimént in 

provintziàl un redjonàl emtar un in Komisardjo von Governo vor di 

Provintz vo Tria; 

 

 


